
 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

   
 
 

 ۲۰/۹۰/۳۲۰۲                          هوتک محمدمعصوم
 
 

 
 "کشاف معاون"

 
 محمد نادر خان تالیف  سپهسالار د

 
 

ارواښاد محمد حلیم سلیمي دي خدای وبخښي، ژوند ئې له کتاب سره تړلی راغلی وو. هر ځای چي به نادر کتاب یا 
کومه نادره خطي نسخه پر پېښه سوه، په بیه کي ئې ری نه واهه، سمدلاسه ئې رانیوله او ساتله ئې. دی چي د اتیایمي 

لوی احمد  " مودې وروسته ئې د نیویارک په ښار کي د    میلادي لسیزي په سر کي امریکا ته را مهاجر سو، تر څه
ع( او په هغې کي ئې یو شمېر نادر چاپي کتابونه او د افغانستان په اړه منحصر  ۱۹۹۰تاسیس کړه )    "   شاه بابا کتابخانه

وروسته به فرد عکسونه او نور جالب اسناد ایښي ول. دغه کتابخانه یو څه دده په ژوند کي او یوه برخه دده له وفات  
کي نیویارک   اگسټ  ددې کتابخانې له بقایاوو څخه د یو دوو درو محدودو کتابو د کتلو موقع ماته سږ کال په  .تلف سوه

ته د یوه لنډ سفر په ترڅ کي میسره سوه. په هغو کي د " معاون کشاف" په نامه یوه کوچنوټې رساله وه چي سپهسالار 
د " دارالسلطنة  ع  ۱۹۱۷=  هـ ق کال ، شوال میاشت  ۱۳۳۵محمد نادر خان په پارسي دري ژبه تالیف کړې او په  

ددې رسالې یادونه ما تر   کابل" د ماشینخانې په سنگي چاپخانه کي د اول وار له پاره په جیبي قطع چاپ سوې ده.
الف مخ څخه  اوسه په بل ځای کي تر سترگو سوې نه ده او یا به ښایي زه پر پېښ سوی نه یم. د رسالې په سر کي له  

په تمهید کي ئې د   .مخه(  ۱۸۰  )  مخه( او بیا متن دئ۳مخه(، ورپسې تمهید )  ۱۴" فهرست مضامین" راغلی دئ )
عصري پوځ د تاسیس په باب تر یو لړ مقدماتي خبرو وروسته کښلي دي :" ... مگر چون مقصود از تعبیه فوج 
اجرای حرکات عسکریست و حرکات عسکری بی معاونت کشف نتیجه نمیدهد بلکه دچار خطر میگردد ... بنا بر  

برادران عسکری وطن عزیز خود افغانستان ) صانهاالله تحت    اهمیت فوق العاده که این فن جلیل داشت، برای استفاده
والیها عن نوائب الدوران( رساله بنام معاون کشاف جمع و ترتیب نمودم. در جمع آوری کتاب مذکور از کتب متفرقه 

  ولوی جمال الدین هندی سعی زیاد نموده ...." عزت مند م
 

( دئ او سکاوټ هغه شخص یا ډلي ته وایي چي د جگړې په وخت کي د اردو  Scoutد "کشاف" انگرېري معادل )
تر اصلي بدنې تر مخه د دښمن د موقعیت او شمېر په باب معلومات راغونډوي. دغي ډلي ته پیشقراول هم ویل کېږي.  

اوس په ښوونځیو کي د زده کوونکو هغي ډلي ته ویل کېږي چي د نور تعلیم تر څنگ یو لړ نظامي  البته سکاوټ  
تمرینونه هم ور زده کوي. زما د تعلیم پر وخت دغه راز ډلگۍ په ښوونځیو کي هم جوړي سوې او " څارندوی" نوم 

ام سو. د سکاوټ ډلگۍ ئې د کابل ئې پر ایښی وو. د څارندوی نوم وروسته د پولیسو له پاره وکارول سو او پسې ع
    په ښوونځیو کي" پیشاهنگان" بللې.

 
ددې رسالې محتویات د کشاف له پاره لازمي لارښووني او نور تمرینونه ورښوول دي او زما له پاره ئې د پاملرني  
وړ برخه هغه مقایسوي جدولونه دي چي د اوزانو، فاصلو او نورو بېلابېلو واحدو د ښوولو په مقصد ترتیب سوي 

ک، جرمن کي د وزن، طول، سکې مروج واحدونه دي. په هغو کي ئې په هندوستان، روس، انگلینډ، فرانسې، تور
له دې جدولو څخه زموږ محققین د پخوانیو او اوسنیو   او په افغانستان کي د هغو معادل نومونه را غونډ کړي دي. 

واحدونو په معلومولو کي زیاته گټه اخیستلای سي. د مثال په توگه به ئې د هغه وخت د مروجو سکو یو لنډ جدول 
  : مدلته رانقل کړ

  پیسه = یک شاهی ۵
  پیسه = دو شاهي= یک سنار ۱۰
  پیسه = چهار شاهی= یک عباسی ) و یک تنگه بخارا( ۲۰
  پیسه = شش شاهی = یک قران ) یک قران ایران( ۳۰
  پیسه = دوازده شاهی = یک روپیه پخته کابلی ) یک روپیه ایرانی( ۶۰
  روپیه = یک سند ۵

  روپیه = یک تومان ۲۰
 

مخ څخه وروسته ئې څو مخه د فارسی،    ۱۰۳دغه شان مقایسوي معلومات نور هم ډېر زیات پکښې سته. دغه راز له  
افغانی، ترکی عثمانی، اوزبکی، اردو، بلوچی، انگرېزی، روسی ژبو د ځینو ضروري لغاتو یو جدول ترتیب کړی  

   دئ چي زما په حساب ئې د لغاتو شمېر شپېتو ته ورسېد.
 

 سپهسالار محمد نادرخان چي تر سقاوي اړودوړ وروسته پاچا سو، په کابل کي ئې د درباري ځوانانو له پاره د  
ع کي د لندن د سکاوټ اسوسیېشن په شان جوړه کړه چي  ۱۹۳۱=  ش۱۳۱۰"انجمن کشافان" په نامه یوه ټولنه په  

  سرپرست ئې شهزاده محمد ظاهر خان )وروسته محمد ظاهرشاه( وو.
 

زموږ د تاریخ لوستونکو ته معلومه ده چي د سراج الملة والدین امیر حبیب الله خان په پاچهي کي لومړنی مکتب  
 ارواښاد میر غلام محمد غبار په   (.مخ۲۲۳)د افغانستان پېښلیک  ع کال تاسیس سو۱۹۱۰هـ ق =  ۱۳۲۸حربیه په 

مخ کې زیاته کړې ده چي ددغه    ۷۰۴ع کښلی دئ او په  ۱۹۰۹مخ کي دغه کال  ۷۰۳  " افغانستان در مسیر تاریخ" 
مکتب ناظر عمومي سپهسالار محمد نادر خان وو. نوموړي د یوه منظم او عصري اردو د جوړولو په کار کي د 

    .نورو هڅو تر څنگ ددغه کتابگوټي د لیکلو اړتیا هم محسوس کړې وه
 

  هـ ق کال ۱۳۳۲د پاچهۍ پر وخت په  (  ع۱۹۱۹ـ  ۱۹۰۱محمد نادر خان د سراج الملة والدین امیر حبیب الله خان )  
محمد    د افغانستان سپهسالار سو. تر ده پخوا د سپهسالارۍ منصب امیرمحمد خان ته ورکول سوی وو.  ع۱۹۱۴=  

   نادر خان دغه کتابگوټۍ تر سپهسالار کېدو په هجري قمري حساب درې کاله وروسته کښلی دئ.
 

دې رسالې په کښلو کي استفاده سوې ده یو هندوستانی معلم وو چي   چي له آثارو څخه ئې د مولوي جمال الدین هندی 
د نادرخان د پاچهۍ په وخت کي ئې د ارواښاد غبار په قول د افغانستان د معارفو په پروگرامو کي د تغیر و تبدیل  

) افغانستان در مسیر تاریخ، .راوستلو واک درلود او تر وزیر معارف علي محمد خان ئې زیات تاثیر او قوت لاره
 مخ( ۵۲دوهم جلد ــ 

 
 آټاوا ــ کاناډا 

 ع۲۰۲۳مه د سپټمبر۱۹

 د رسالې لومړی مخ

 د رسالې د تمهید دریم مخ

